
12. JUNI 2020

So sleppa vit aftur at ferðast

21. juni er sunnudagin, og tað er ársins 
longsti dag. 

Síðani fara dagarnir at styttast á norðr­
aru hálvkúlu til 21. ella 22. desember, tá 
stytsti dagur er, og dagarnir aftur fara at 
leingjast.

21. juni er annars Altjóða Humanistdagur. 
Dagurin er síðani 1980'ini nýttur til frí­
teinkjan og humanismu í nógvum londum, 
serliga har, sum felagsskapir, sum eru nýttir 
at Altjóða Humanistiskt-Etiska Felagsskap­
inum, IHEU.

Longst dagur 
sunnudagin

21. JUNI

Fólk ræddust 
sakførar sum pestin 

Siðsøga síða 20-21

Vagn Frode 
Nielsen til minnis

Nøvn síða 19

Í blaðnum...

Oddagrein
Eirikur Lindenskov

ábyrgdarblaðstjóri

Haldarar, sum ikki 
hava fingið Sosialin
Um Sosialurin ikki er borin haldarum 
klokkan 20 fríggjakvøld – sendið teldu­
post til klaga@sosialurin.fo

Í gjár bórust tíðindini um, at Dan
mark letur upp aftur fyri at ferðast 
til flestu lond í Evropa.

Tað merkir eisini, at vit lata landamørk­
ini uppaftur, tí hetta eru viðurskifti, 
sum Danmark ræður fyri. So í so máta 
er tað líka mikið, hvat løgmaður ella 
Tjóðveldi heldur.

Koronustøðan hevur bundið alt 
samfelagið niður síðani á grækaris­
messu, so tað passar uttan iva mongum 
væl, at vit nú aftur sleppa at ferðast – 
um enn tað fyribils bert er til lond í Ev­
ropa.

Fyri Svøríki og Portugál er tað sjálv­
andi spell, at tey londini verða »boy­
kottað« – men sum skilst fer Danmark 
væntandi at lata upp fyri ávísum 
landspørtum í Svøríki. Og í Portugal 

eru smittutølini lítið oman fyri markið, 
so batnar støðan har, so verður Portu­
gal eisini við innan leingi.

Nógv í Føroyum eru sum óttast støð­
una og eru ótrygg við, at latið verður 
uppaftur. Tað er sjálvandi væl skiljandi, 
men tá tað verður hildið ráðiligt at lata 
upp, so er tað tí, at tamarhald er á støð­
uni, og at tamarhald eisini kann fáast 
tá, um ella tá smittan vísir seg aftur. 

Vit hava øll lært av hesum, so skuldi 
eitt nýtt herðindi komið, so eru vit fyri­
reikað.

Tann fyrsta ávirkanin verður helst, 
at vit fara at síggja ferðafólk aftur í 
Føroyum. Tað vil sum vera man hava 
góða og postiva ávirkan á ferðavinnuna 
í Føroyum, sum soleiðis fær bjargað 
einum parti av árinum. At tað verður 
ein fíggjarligur smeitur kortini er øllum 

greitt.
Í skrivandi stund er álitið ikki komið 

úr Vinnunevndini í Løgtingið, so vit 
vita ikki, hvat mælt verður til viðvíkj­
andi at leingja hjálparpakkan við løn­
arískoytinum úr ALS. Men vónandi 
fara tingfólk at samtykkja, at skipanin 
verður longd, so tað ikki vera hundrað­
tals fólk, sum verða noydd út í arbeiðs­
loysi. Tað er enn brúk fyri hjá fleiri fyri­
tøkum, at starvsfólkini fáa lønarískoyti, 
tí hevði tað verið gott, at skipanin varð 
longd tvørtur um summarið.

Men  harvið er ikki sagt, at ALS skal 
rinda gildið. Her eigur Løgtingið at 
traðka í karakter og gjalda pengarnar 
aftur til ALS.

Frá leygardegnum tann 27. juni 
skulu øll ferðandi kannast.

Hetta verður eisini galdandi fyri allar 
føroyingar, búsitandi í Føroyum, ið hava 
verið uttanlands. Ein høvuðsorsøk til, at 
enn fleiri kanningar nú skulu gerast, er, 
at tað verður møguligt bæði hjá føroy­
ingum at ferðast í enn fleiri lond og hjá 
ferðandi úr fleiri londum at koma til Før­
oya. Danska stjórnin hevur í dag boðað 
frá, at markið verður latið upp fyri øllum 
ES-limalondum, londunum í Schengen-
samstarvinum og Stóra Bretlandi. Ein 
treyt er kortini, at smittutalið í 
londunum er lágt – undir 20 smittað fyri 
hvørjar 100.000 íbúgvar um vikuna.

– Nú mørkini fyri ferðandi til og úr 
Føroyum verða latin enn meira upp, er 
tørvur á at kanna enn meira. Tí hava vit 
tikið stig til, at øll, sum koma til Føroya, 
skulu kannast. Vit hava seinastu tíðina 
arbeitt nógv við at økja um kanningar­
møguleikarnar. Nýgg ja og víðkaða 

kanningarætlanin fer vónandi at gera 
sítt til, at vit megna at halda fast í góðu 
gongdini seinastu mánaðirnar, sigur 
Bárður á Steig Nielsen, løgmaður.

Frá leygardegnum 27.juni til og við 
fríggjadagin 10.juli verður tað ókeypis at 
lata seg kanna, tá ið tú kemur til Føroya. 
Frá leygardegnum 11.juli skulu ferðafólk 
sjálvi rinda fyri kanningina. 

Børn yngri enn 12 ár sleppa undan at 
lata seg kanna.

Ferðandi til Føroya kunnu eisini í 
næstu viku lata seg kannað á flogvølli­
num í Vágum. Kanningartilboðið er ætl­
að teimum ferðandi, sum ikki hava havt 
møguleikan at tryggja sær eina negativa 
covid-váttan í teimum londunum, tey 
koma frá.

Ferðandi fram til tann 27.juni, sum 
hava bústaðarváttan ella arbeiðsgevara­
váttan, hava ikki fyri neyðini at lata seg 
kanna.

Tað eru føroysku kanningarstovurnar 
Thetis og Amplexa sum í felag standa 
fyri kanningartilboðnum, og tey ferðandi 
rinda sjálvi fyri kanningina í tíðini til 27. 
juni. Kostnaðurin er 390 krónur.

Tey ferðandi kunnu vænta sær drúgv­
ari bíðitíð, tá ið tey koma til landið. Tað 
verður heitt á øll ferðandi um at fara í 
heimauppihald, til tey hava fingið svar 
upp á kanningina. Hetta kann taka mill­
um eitt til tvey samdøgur.

Nú skulu øll kannast við 
landamarkið - eisini føroyingar

Fólkatingsmenninir hjá okkum ferðast 
nógv. Soleiðis høvdu teir tryggjað seg síðsta 
mánadag


